
НМ Слука 

Газета «Беларуская крынiца» (1917-1940 rr.) 
(на аснове фондау аддзела рэдкiх кнir i рукапiсау 
Цэнтральнай навуковай бiблiятэкi iмя Я. Коласа 

Нацыянальнай акадэмii навук Беларусi) 

У артыкуле разглядаюцца гiсторыя i асаблiвасцi (маргiналii, 
дарчы надпiс, штампы) камплекта газет «Беларуская крынiца», 
што захоуваюцца у аддзеле рэдкiх кнiг i рукапiсау Цэнтральнай 
навуковай бiблiятэкi iмя Якуба Коласа Нацыянальнай акадэмii 
навук Беларусi. 

Ключавыя славы: перыёдыка, Заходняя Беларусь, мiжваенны 
перыяд, газета «Беларуская крынiца». 

НМ Слука 

Газета «Беларуская крынiца» (1917-1940 rr.) 
(на основе фондов отдела редких книr и рукописей 
Центральной научной библиотеки имени Я. Коласа 

Национальной академии наук Беларуси) 

В статье рассматриваются история и особенности (маргина­
лии, дарственная надпись, штампы) комплекта газет «Беларуская 

крынiца», хранящегося в отделе редких книг и рукописей Цен­

тральной научной библиотеки имени Якуба Коласа Националь­

ной академии наук Беларуси. 
Ключевые слова: периодика, Западная Беларусь, межвоенный 

период, газета «Беларуская крынiца». 

НМ Sluka 

The newspaper «Belaruskaya krynica» (1917-1940) (based оп 
the funds of the department of rare books and manuscripts of 

the State Institution Yakub Kolas Central Science Library of the 
National Academy of Sciences of Belarus) 

The article deals with the history and the specifics (marginalia, 
inscription, stamps) ofthe set ofthe newspaper «Belaruskaya krynica» 
housed in the department of rare books and manuscripts of the State 
Institution Yakub Kolas Central Science Library of the National 
Academy of Sciences of Belarus . 

Keywords: periodicals, Western Belarus, interwar period, 

newspaper «Belaruskaya krynica» . 

Газета «Беларуская крынiца» з 'яулялася самым працяглым пе­
рыядычным выданнем Заходняй Беларусi - з'явiушыся у 1917 г., 
яна выходзiла з перапынкамi да 1940 г. 

Ад самага пачатку «Беларуская крынiца» з'яулялася друкава­
ным органам партыi Беларуская хрысцiянская дэмакратыя (БХД). 
Партыя узнiкла у 1917 г., аформiушыся з культурна-асветнiцкiх 
гурткоу, што iснавалi у Пецярбургскай духоунай акадэмii 1. Пер­
шапачаткова яна мела назву Хрысцiянская дэмакратычная злу­
чансць, а з  1936 г. звалася Беларускае нацыянальнае аб'яднанне. 

Партыя складалася у першую чаргу з беларусау-каталiкоу, аднак 
iмкнулася стаць аб'яднальнай сiлай для ycix беларусау. Праг­
рама БХД была досьщь радыкальнай для хрысцiянскай партыi 
таго часу: адстойвалiся дэмакратычныя прынцыпы будавання 
грамадства, сцвярджалася неабходнасць стварэння незалежнай 
беларускай дзяржавы на ycix этнiчных землях2

. Пры гэтым БХД 
абвяргала неабходнасць класавай барацьбы, адмяжоуваючыся 
ад камунiстычных пастулатау, паколькi разглядала беларускае 

грамадства як бескласавае, аднародна сялянскае3
. Так у 1922-1926 гг. 

«Беларуская крынiца» мела падзагаловак «сялянская газета». 
Газета выходзiла звычайна адзiн цi два разы на тыдзень. Рэдак­
тарамi яе былi важныя дзеячы БХД: М. Грэчанiк, Л. Хвецька, 
А. Станкевiч, А. Васiлеускi, В. Грыневiч, У. Знамяроускi, Б. Ту­
ронак, Т. Вайцяховiч, П. Каруза, Я. Пазняк, А. Дасюкевiч. Спа­
чатку газета выдавалася выключна лацiнкай, аднак паступова у 
ёй з'явiлiся матэрыялы, надрукаваныя кiрылiцай. У 1929-1933 гг. 
выходзiлi паралельна два варыянты газеты: у адным выкары­
стоувауся толькi лацiнскi алфавiт, у другiм - толькi кiрылiчны. 

У розныя часы «Беларуская крынiца» друкавалася у розным 
фармаце i мела ад 4 да 8 старонак. На першай старонцы нумара 
звычайна размяшчалiся вялiкiя артыкулы на актуальныя палiтыч­
ныя тэмы, звароты ад рэдакцыi, вiншаваннi з хрысцiянскiмi свя­
тамi. На наступных старонках знаходзiлiся артыкулы, прысвеча­
ныя грамадска-культурнаму жыццю у Заходняй Беларусi, агляды 
палiтычных падзей у суседнiх краiнах, лiтаратурныя творы, до­
пiсы па гаспадарчай i бытавой тэматьщы. На апошняй старонцы 
абавязкова прысутнiчау раздзел з чытацкай карэспандэнцыяй. 

У фондзе аддзела рэдкiх кнiг i рукапiсау Цэнтральнай наву­
ковай бiблiятэкi iмя Якуба Коласа Нацыянальнай акадэмii навук 
Беларусi (ЦНБ НАН Беларусi) захоуваюцца наступныя нумары 
газеты: 1917 -№ 1-6; 1918-№ 1-3; 1919-№ 1-12; 1920-№ 1-16; 
1921 -№ 2, 6, 9, 11-12, 14-15, 19-20, 22-23, 27-29; 1922 -№ 1-10; 
1923-№ 1-4, 6-16; 1924-№ 1-32, 34-38; 1925-№ 1-35; 1926-№ 
1-46; 1927 -№ 1-39, 41-52; 1928 - № 1-8, 10-11, 13-14, 16-31, 33-
49, 52-55, 57-59; 1931 -№ 1-43; 1932-№1-2, 5-6, 8-9, 11-19, 21,
25; 1933 -№ 1-29, 31, 33-39, 41, 43-46; 1934-№ 2-6, 8-14, 16-27,
29-48; 1935 -№ 1-48; 1936 -№ 1-2, 4, 6-13, 15-17, 19-20, 22, 24-
25, 27-28, 30-32, 34-47, 49-52; 1939 -№ 1-12; 1940 -№ 1-55.

Шэраг асобнiкау «Беларускай крынiцьш мае цiкавыя адмет­
ныя рысы, якiя адлюстроуваюць грамадска-палiтычную гiсторыю 
Заходняй Беларусi i раскрываюць асаблiвасцi бытавання газеты. 

Так на першай старонцы № 1 за 1919 г. знаходзiцца дар­
чы надпiс: «Darahomu Ksiandzu W. Taloccy za supracaunictwa na 
zapuscanaj Bielaruskaj Niwie. Paswiacaja Ks. А. Stankiewic» («Да­
рагому Ксяндзу У. Талочцы за супрацаунiцтва на запушчанай 
Беларускай Нiве. Пасвячае Кс. А. Станкевiч»). Калi дакладна 
быу зроблены гэты надпiс, не пазначана, але можна меркаваць, 
што у той жа год, з нагоды выхада першага нумара «Беларускай 

крынiцы» у Вiльнi, якi таксама стау першым нумарам пад рэдак­
цыяй А.  Станкевiча. Але i сам А .  Станкевiч, i У. Талочка на праця­
гу 1920-х-1930-х гг. пераважна жылi у Вiльнi i падтрымлiвалi це­
сныя сувязi, паколькi абодва з 'яулялiся сябрамi БХД4, таму дарчы 
надпiс мог узнiкнуць i значна пазней за 1919 г. 

Аднак узнiкае пьпанне, цi быу № 1 за 1919 г. насамрэч падара­
ваны. У аддзеле рэдкiх кнiг i рукапiсау захоуваюцца як асабiстыя 
матэрыялы А .  Станкевiча (фонд № 4), так i матэрыялы У. Талочкi 
(у складзе фонда № 23). Не захавалiся звесткi аб тым, дзе даклад­
на дадзены нумар быу набыты бiблiятэкай, аднак у iнвентарнай 
кюзе перыядычных выданняу, што вядзецца у аддзеле рэдкiх кнiг 
i рукапiсау, ён быу зарэгiстраваны у снежнi 1972 г. - менавiта у 
той жа год, калi быу набыты рукапiсны фонд А .  Станкевiча . Фонд 
№ 23, у якi уваходзяць архiуныя матэрыялы У. Талочкi, быу сфар­
мiраваны пазней, у 1984 г. Таму верагоднасць таго, што газета 
трапiла у аддзел разам з матэрыяламi Станкевiча, а не У. Талоч­
кi падаецца больш высокай. Такiм чынам, можна меркаваць, што 
надпiсаны нумар мог так i не патрапiць да таго, каму прызначауся . 
Гэта, аднак, не абвяргае iншыя магчымыя шляхi з 'яулення дадзе­
нага асобнiка газеты у калекцыi бiблiятэкi: нумар мог паступiць 
асобна ад фонда Станкевiча, а супадзенне года паступлення можа 
бьщь цалкам выпадковым. 

Некаторыя нумары газеты маюць на першай старонцы адра­
сы, па якiх яны дасылалiся падпiсчыкам. № 12 за 1921 г. надпi­
саны Szpitalna № 2, Dubejkowski i мае побач з надпiсам гашаную 
паштовую марку. № 15 за 1921 г. мае надпiс Warszawa, Szpitalna 
1 .3 .С: Dubejkowski, а побач з iм бачны рэшткi гашанай маркi, якая 
была адарвана.  Найбольш верагодна, што адрасатам з'яуляуся уд­
зельнiк беларускага адраджэнскага руху архiтэктар Л. Вiтан-Ду­
бейкаускi, якi з 1919 г. па 1922 г. як раз знаходзiуся у Варшаве5 . 
Калi гэтая здагадка слушная, яна можа патлумачыць, як асобнiкi, 
адпрауленыя у Варшаву, апынулiся у беларускай бiблiятэке - Ду­
бейкаускi прывёз ix з сабой, калi вярнууся у Вiльню, а ужо адтуль 
яны, як i iншыя шматлiкiя выданнi Заходняй Беларусi, патрапiлi 
у Мiнск. 

Адрасы падпiсчыкау таксама прысутнiчаюць на нумарах га­
зеты за 1935-1936 гг., аднак яны маюць зусiм iншы выгляд . Гэта 
папяровыя налепкi, на якiх адрас надрукаваны машынапiсна . № 
14-15, 17-21, 25-26, 28, 30, 37-39, 42-48 за 1935 г. маюць налеп­
кi з надпiсам W.P. Р. Karazija . ul . Wielka 12 . Bank Lit. w/m. Адна

падшыука за 1936 г. (усе нумары акрамя № 11, 22, 25, 30, 32, 34, 
36, 50) мае налепкi з надпiсам Lit . Sp6ldz. Kredytowa. ul. Wielka 12, 
w/m, а другая падшыука за 1936 г. (усе нумары акрамя № 1, 17, 35, 
44) - з надпiсам Bialoruski Muzej. Ostrobramskaja 9 .  w/m. Горад на
налепках не пазначаны, паколькi усе гэтыя адрасы знаходзiлiся у
самой Вiльнi - хутчэй за усё налепкi прызначалiся не для пошты, а
для кур'ерау, якiя павiнны былi разносiць газеты у межах горада .

Да таго ж у падшыуку за 1936 г. (тую, што мела налепкi з 
адрасам Lit. Sp6ldz . Kredytowa. ul . Wielka 12, w/m) укладзены 
пусты бланк грашовага перавода на рахунак выдавецтва «Белару­
ская крынiца» для аплаты за падпiску. Прысутнасць незапоунена­
га бланка можа сведчыць, з аднаго боку, пра сталасць дадзенага 
падпiсчыка (малаверагодна, што выдауцы укладывалi такiя блан­
кi ва усе газеты), а з  другога- яскрава iлюстраваць крызiсны этап 
iснавання газеты, якая была у 193 7 г. зачынена польскiмi уладамi 
(i таму бланк не быу выкарыстаны). 

Яшчэ адной адметнасцю «Беларускай крынiцы» з фондау 
аддзела з 'яуляецца штампы з бiблiятэкi Kaмicii па вывучэнню 
Заходняй Беларусi, якi стаяць на першай i апошняй старонках 
падшыукi за 1926 г. (гэта значьщь, на першай старонцы № 1 i на 
апошняй старонцы № 46 за 1926 г.). Хутчэй за усё газеты былi 
атрыманы дзякуючы дамоуленасцi аб абмене друкаванымi выдан­
нямi памiж Камiсiяй i Беларускiм iнстытутам гаспадаркi i куль­
туры6 . Штампы на газетах за 1926 г. сведчаць аб тым, што гэтая 
дамоуленасць iснавала ад самага пачатку стварэння Kaмicii, што 
адбылося менавiта у 1926 г. 

Цiкавая прыкмета бытавання зусiм iншага кшталту прысутнi­
чае на першай старонцы № 38 (ад 24 снежня) за 1924 г., дзе надру­
каваны верш К. Сваяка «Песня на Каляды». Куплеты песнi прану­
мараваны алоукам, пры гэтым нумары iдуць не па парадку - гэта 
значыць, што уладальнiк газеты збiрауся спяваць, пераставiушы 
куплеты па свайму меркаванню. Да таго ж ён пераправiу некато­
рыя славы у песнi, выкрэслiушы надрукаваныя i надпiсаушы свае, 
а таксама дапiсау два дадатковыя куплеты. Дадзены нумар «Бела­
рускай крынiцы» дазваляе пабачьщь досьщь рэдкi прыклад буд­
зённага карыстання газетай у школьным цi дамашнiм асяроддзi . 

Такiм чынам, можна з упэуненасцю сцвярджаць, што кам­
плект газет «Беларуская крынiца», што захоуваецца у аддзеле 
рэдкiх кнiг i рукапiсау ЦНБ НАН Беларусi, з'яуляецца каштоунай 
крынiцай па гiсторыi палiтычнага i грамадскага жьщця у Заход-

366 

Репозиторий ЦНБ НАН Беларуси - http://library.basnet.by

Репозиторий ЦНБ НАН Беларуси - http://library.basnet.by



няй Беларусi, а таксама своеасаблiвым культурна-гiстарычным 
помнiкам гэтай эпохi. 

А.В. Соколович 

Брестская Библия: 
многообразие лексики в переводах античных реалий 

В статье рассматриваются способы перевода античных реа­
лий в Евангелии от Матфея Брестской Библии, показана важность 
адекватной передачи реалий и значимость культурно-историче­
ского контекста. 

Ключевые слова: Библия, Брестская Библия, переводы, древ­
негреческий язык, античные реалии. 

А. V Sokolovich 

Brest ВiЫе: the Variety of Lexis in Translations Ancient realities 

The article discusses the ways of translation ancient realities in the 
Gospel of Matthew of Brest ВiЫе. In the article was demonstrated the 
importance of relevant translation of the realities and the relevance of 
the culture-historical context. 

Keywords: the ВiЫе, Brest ВiЫе, the translations, Ancient Greek, 
the ancient realities. 

Беларусь в XVI в. существовала на стыке двух миров: като­
лического на западе и православного на востоке. Этот фактор 
немало повлиял на Великое княжество Литовское (далее ВКЛ), 

